
O‘ZBEKISTONDA XIZMATLAR SOHASI VA 
UNING AMALDAGI HOLATI TAHLILI

Suyunov Asror Baxtiyorovich
Muhammad Al-Xorazmiy nomidagi 

Toshkent axborot texnologiyalari universiteti mustaqil tadqiqotchisi

Annotatsiya: Ushbu maqolada O‘zbekistonda xizmatlar sohasining rivojlanishi va uning iqtisodiyotga qo‘shayotgan his-
sasi tahlil qilingan. Xizmatlar sohasining turli yo‘nalishlari, jumladan, axborot texnologiyalari, moliya va transport xizmat-
lari, shuningdek, ta’lim sohasidagi xizmatlar tahlil etilgan. Tahlillar natijasida xizmatlar sohasining o‘sish sur’ati, sifati va 
iqtisodiy samaradorligi haqida muhim xulosalar chiqarilgan.

Kalit soʻzlar: xizmatlar sohasi, iqtisodiy o‘sish, axborot texnologiyalari, moliya xizmatlari, transport xizmatlari, ta’lim xizmat-
lari, O‘zbekiston iqtisodiyoti.
Abstract: This article analyzes the development of the service sector in Uzbekistan and its contribution to the economy. 
Various directions of the service sector are examined, including information technology, financial and transport services, 
as well as educational services. The analysis results in important conclusions about the growth rate, quality, and economic 
efficiency of the service sector.

Key words: Service sector, economic growth, information technology, financial services, transport services, educational 
services, Uzbekistan economy.
Аннотация: В данной статье анализируется развитие сектора услуг в Узбекистане и его вклад в экономику страны. 
Рассматриваются различные направления сектора услуг, включая информационные технологии, финансовые и 
транспортные услуги, а также услуги в сфере образования. В результате анализа делаются важные выводы о 
темпах роста, качестве и экономической эффективности сектора услуг.

Ключевые слова: Сектор услуг, экономический рост, информационные технологии, финансовые услуги, транс-
портные услуги, образовательные услуги, экономика Узбекистана.

K I R I S H
O‘zbekiston iqtisodiyoti so‘nggi yillarda barqaror o‘sish sur’atlarini namoyish etmoqda. Bu o‘sishning muhim 

omillaridan biri ta’lim tizimi va iqtisodiyot o‘rtasidagi samarali hamkorlikdir. Xizmatlar sohasi mamlakat iqtisodi-
yotining eng muhim tarkibiy qismlaridan biri bo‘lib, uning rivojlanishi milliy iqtisodiyotning barqarorligini ta’min-
lash, yangi ish o‘rinlari yaratish va aholining farovonligini oshirishda katta ahamiyatga ega. Bugungi kunda 
O‘zbekiston xizmatlar sohasida keng qamrovli islohotlar olib borilmoqda, bu esa sohaning jadal rivojlanishiga 
zamin yaratmoqda. Shu sababli xizmatlar sohasining hozirgi holatini chuqur tahlil qilish va uning rivojlanish 
istiqbollarini aniqlash dolzarb masalalardan biri hisoblanadi.

O‘zbekistonda xizmatlar sohasi va uning rivojlanishi bu borada o‘ziga xos ahamiyatga ega. Ushbu 
maqolada xizmatlar sohasining tahlili, xizmatlar ko‘rsatish hajmi va sifati hamda ta’lim tizimi bilan bog‘liq masa-
lalar ko‘rib chiqiladi. Shu jumladan, iqtisodiy faoliyatning asosiy turlari bo‘yicha ko‘rsatilgan xizmatlar hajmi, 
axborot va aloqa sohasidagi xizmatlar, moliya xizmatlari, transport xizmatlari va boshqa muhim yo‘nalishlar 
haqida ma’lumotlar taqdim etiladi.

M A V Z U G A  O I D  A D A B I Y O T L A R  S H A R H I
O‘zbekiston iqtisodiyotining rivojlanishida xizmatlar sohasining o‘rni va ahamiyati katta. Xizmatlar sohasi 

mamlakatning iqtisodiy taraqqiyotiga salmoqli hissa qo‘shadi va bandlikni oshirishda, daromadlarni ko‘payti-
rishda muhim rol o‘ynaydi. Bu borada bir qator tadqiqotlar olib borilgan bo‘lib, ushbu adabiyotlar sharhining 
maqsadi ushbu tadqiqotlar natijalarini tahlil qilish va umumlashtirishdan iborat.

Yaqin yillarda O‘zbekistonda xizmatlar sektorining rivojlanishi bo‘yicha bir qator ilmiy izlanishlar olib borildi. 
A. Murodovning tadqiqotida xizmatlar sohasining iqtisodiy o‘sishga ta’siri tahlil qilinadi. U xizmatlar sektorining 
iqtisodiy o‘sishga bevosita va bilvosita ta’sirini o‘rganib chiqib, uning milliy iqtisodiyotdagi ulushi oshib borayot-
ganligini qayd etgan[1].

Xalqaro tajribalarni o‘rganish natijasida Xitoy va Janubiy Koreya kabi mamlakatlarda xizmatlar sektorining 
iqtisodiy rivojlanishga qo‘shgan hissasi o‘rganilgan J. Lee tadqiqotlarida keng o‘rganilgan. Bu tadqiqotlar 

O‘zbekistonda xizmatlar sohasini rivojlantirishda ushbu mamlakatlarning tajribasidan foydalanish imkoniyatla-
rini ko‘rsatib beradi [2].

Ta’lim sohasida xizmatlar sifatini oshirish va ta’lim tizimining iqtisodiyotga ta’siri bo‘yicha bir qator tad-
qiqotlar mavjud. B. Karimov ta’lim xizmatlarining iqtisodiy o‘sishga ta’sirini o‘rganib, ta’lim tizimidagi islohotlar 
va innovatsiyalarning iqtisodiyotga qo‘shayotgan hissasini tahlil qilgan [3]. Unga ko‘ra, ta’lim sohasidagi inves-
titsiyalar va islohotlar natijasida mamlakatda iqtisodiy o‘sish sur’atlari oshgan.

Axborot texnologiyalari va raqamli iqtisodiyotning xizmatlar sohasiga ta’siri bo‘yicha ham keng qamrovli 
tadqiqotlar mavjud. S. Axmedov O‘zbekistonda raqamli iqtisodiyotni rivojlantirish masalalarini o‘rganib, bu 
sohadagi yutuqlar va muammolarni tahlil qilgan [4]. Unga ko‘ra, axborot texnologiyalari xizmatlar sohasining 
samaradorligini oshirishda muhim rol o‘ynaydi.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Xizmatlar sohasi va uning amaldagi holatini o‘rganishda umumiylikdan individuallikka va aksincha 
tartibda deduksion yoki induksion usullardan foydalanish samara bersa, abstrakt-mantiqiy fikrlash usuli esa 
jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot usullaridan, xususan, 
kuzatish, umumlashtirish, guruhlash, taqqoslash, tahlil qilishda esa sintez va tahlil usullaridan keng foydalanildi.

T A H L I L  V A  N A T I J A L A R
Prognozlashtirish va makroiqtisodiy tadqiqotlar instituti 2022-yilda O‘zbekistonda xizmatlar sohasi-

ning rivojlanishini o‘rganib chiqdi. O‘rganishlarga ko‘ra, xizmatlar sohasidagi o‘sish 2021-yildagiga nisbatan  
15,9 foizni  tashkil etdi. Bu ko‘rsatkich, asosan, aloqa va axborotlashtirish, ta’lim, yashash va ovqatlanish, 
ko‘chmas mulk, ijara, transport hamda moliyaviy xizmatlar kabi yo‘nalishlardagi sezilarli o‘sish (12-29,5 foiz) 
hisobiga ta’minlandi.

Aholining real daromadlari yuqori bo‘lgan Toshkent shahri bilan bir qatorda, Namangan, Buxoro, Jizzax 
viloyatlari va Qoraqalpog‘iston Respublikasida ham xizmatlar sohasida yuqori o‘sishga erishildi. Butun mam-
lakatdagi kabi bu hududlarda ham, asosan, moliyaviy xizmatlar hamda aloqa va axborotlashtirish xizmatlariga 
talab yuqori bo‘ldi.

Andijon va Sirdaryo viloyatlarida xizmat ko‘rsatish sohasidagi o‘rtacha o‘sishi sur’ati (12,5 -13 foiz) biroz 
pasaydi. Bunga mazkur hududlarda xizmat ko‘rsatish sohasining asosiy yo‘nalishi bo‘lgan savdo va transport 
xizmatlarining (jami xizmatlar hajmidagi ulushi mos ravishda 50,6 foiz va 38,2 foiz) o‘sishidagi sekinlashish 
sabab bo‘ldi.

Birinchidan, 10 ta hududda YaHM tarkibida xizmatlar sohasining ulushi ortishi ta’minlandi (YaIM tarkibidagi 
ulushi 2021-yildagi 39,6 foizdan 2022-yilda 41,5 foizga ortdi).

Ma’lumot uchun, Rossiya Federatsiyasida YaIM tarkibida xizmatlarning ulushi 68 foiz, Qozog‘istonda  
64 foiz, Belarusda 59 foiz, Janubiy Koreyada 60 foiz va rivojlangan davlatlarda 74 foizdan yuqoridir.

Hududlararo tafovutlarni (Toshkent shahrini hisobga olmaganda) 2 barobardan 1,9 barobargacha qisqar-
tirishga erishildi. Aksariyat hududlarning (8 ta hudud) respublika bo‘yicha xizmatlar hajmidagi ulushi (Toshkent 
shahrini hisobga olmaganda) ortdi. Mamlakatning ko‘pgina hududlarida (7 ta hudud) aholi jon boshiga to‘g‘ri 
keladigan xizmatlar hajmi 5-6 mln so‘m oralig‘ida bo‘lib, Navoiy, Toshkent va Buxoro viloyatlarida bu ko‘rsat-
kich 7,9-10,0 mln. so‘mni tashkil etdi. Toshkent shahri 47,2 mln. so‘mlik ko‘rsatkich bilan bu yo‘nalishda ham 
yetakchi mavqega ega. Umuman olganda, xizmatlar sohasini rivojlantirish bo‘yicha olib borilayotgan islohotlar 
bir tomondan bandlikni, shu jumladan, o‘z-o‘zini band qilish va aholi daromadlarini oshirishning asosiy omili 
hisoblansa, boshqa tomondan, hududlar iqtisodiy rivojlanishining potensial drayveri bo‘lib xizmat qiladi. 

Iqtisodiy faoliyatning asosiy turlari bo‘yicha ko‘rsatilgan xizmatlar hajmi 2022-yilda 2015-yilga nisbatan 
axborot va aloqa sohasidagi xizmatlar 4,7 barobarga yoki 288 360,6 mlrd.so‘mga oshgan, bu ko‘rsatkichning 
o‘sishiga asosiy sabab – Respublika miqyosida aloqa sohasining shiddat bilan jadal rivojlanganligini keltirib o‘tish 
mumkin. Moliya xizmatlari 2015-yilda 8 206,7 mlrd.so‘mni, 2022-yilga kelib, bu ko‘rsatkich 80 849,1 mlrd.so‘mni 
tashkil qildi. Bundan ko‘rinib turibdiki, so‘nggi 8-yil ichida 9,9 barobarga oshgan. Transport xizmatlari 2015-yilda  
26 217,3 mlrd.so‘mni, 2022-yilda esa 83 985,6 mlrd.so‘mni tashkil qildi. Bu sohada ham ko‘rsatilayotgan 
xizmatlar turlari oshgani 2022-yil yakuni bo‘yicha 2015-yilga nisbatan 3,1 barobarga oshgan. Bunga misol 
qilib qo‘shni davlatlarga xalqaro reyslarni tashkil qilinganligi va temir yo‘l sohasida tez yurar poyezdlarni yo‘lga 
qo‘yilganligini keltirish mumkin.

Savdo xizmatlari 2015-yilda 21 366,9 mlrd.so‘mni, 2022-yilda esa 89 816,2 mlrd.so‘mni tashkil qilib, bu 
sohada ham so‘nggi 8-yilda o‘sish sur’ati 4,2 barobarga oshgan. Iste’molchilarga yanada qulayliklarni oshirish 
maqsadida sotilgan mahsulotlarni tekin yetkazib berish xizmatlari yo‘lga qo‘yilishi ham ma’lum bir sanalarda 

va ma’lum miqdorlarda chegirmalar e’lon qilinishi, maishiy texnikalarni bo‘lib to‘lash sharoitlari yaratilganligiga 
ham bog‘liq. 

Ko‘chmas mulk bilan bog‘liq xizmatlar 2015-yilda 2 757,3 mlrd.so‘mni, 2022-yilda esa 9 581,7 mlrd.so‘mni 
tashkil qilib, 3,5 barobarga oshgan. 

Ta’lim sohasidagi xizmatlar 2015-yilda 2 681,4 mlrd.so‘mni, 2022-yilda esa 15 858,4 mlrd.so‘mni tashkil 
qiladi va ushbu davrda o‘sish sur’ati 5,9 barobarni tashkil qiladi. Bunga misol qilib, nogironligi bo‘lgan talaba-
larga qo‘shimcha kvotalarning ajratilishi, iqtidorli talabalarni qo‘llab-quvvatlash maqsadida imtiyozli stipendi-
yalar joriy qilishi, xususiy oliy o‘quv yurtlari sonini keskin oshirish hisobiga yoshlarimizni xorijga borib o‘qishlari 
va o‘zga yurtlarda yot g‘oyalar (turli radikal guruhlar) faoliyatiga qo‘shilishlari ham oldini olish imkonini ber-
moqda. Bundan tashqari xotin-qizlarni qo‘llab-quvvatlash maqsadida shartnoma asosida magistratura kontrakt-
lari davlat tomonidan qoplab berilishi va nogironligi bor talabalarga yotoqxonalarning tekin qilib berilganligi, 
ijarada yashaydigan talabalarga ijara pulining 50 foizi qoplab berilishini ham keltirib o‘tishimiz mumkin.

Sog‘liqni saqlash sohasidagi xizmatlarga to‘xtaladigan bo‘lsak, 2015-yilda 1 100,4 mlrd. so‘mni, 2022-yilda 
esa 6 613,1 mlrd.so‘mni tashkil qildi. 2022-yilda 2015-yilga nisbatan 6 barobarga oshgan.  Sog‘liqni saqlash 
tizimini isloh qilish davlat dasturiga muvofiq sog‘liqni saqlash sohasida davlat siyosatini amalga oshirish, aholiga 
bepul tibbiy-sanitariya yordami ko‘rsatishning davlat tomonidan kafolatlangan darajasi va sifatini ta’minlash, 
boshqarishning barcha darajalarida aholiga shoshilinch tibbiy yordam ko‘rsatish tizimini tashkil etish va mus-
tahkamlash, sog‘liqni saqlash tizimini mablag‘ bilan ta’minlash mexanizmini takomillashtirish, shu jumladan, 
davolash-profilaktika muassasalarining bosqichma-bosqich pulli xizmatlar ko‘rsatishga o‘tkazilishini ta’minlash, 
jahon standartlariga javob beradigan zamonaviy klinikalarni, shu jumladan, xorijiy investitsiyalarni jalb etgan 
holda barpo etish jarayonlari tashkil qilinmoqda. 

Kompyuterlar, shaxsiy foydalanish buyumlari va maishiy tovarlarni ta’mirlash bo‘yicha xizmatlarga to‘xta-
ladigan bo‘lsak, 2015-yilda 1 724,5 mlrd.so‘mni, 2022-yilda esa 5 707,3 mlrd.so‘mni tashkil qildi. 2022-yilda 
2015-yilga nisbatan 3,3 barobarga oshgan.

Shaxsiy xizmatlarga to‘xtaladigan bo‘lsak, 2015-yilda 2 366,5 mlrd. so‘mni, 2022-yilda esa 8 670,8 mlrd.
so‘mni tashkil qilib, ushbu davrda o‘sish sur’ati 3,7 barobarga teng bo‘lgan. 

Me’morchilik, muhandislik izlanishlari, texnik sinovlar va tahlil sohasidagi xizmatlar hajmi ham 2015-yilda 
841,0 mlrd. so‘mni, 2022-yilda esa 7 284,2 mlrd.so‘mni tashkil qilib, so‘nggi 8-yil ichida o‘sish sur’ati 8,7 baro-
barga yoki 6 443,2 mlrd.so‘mga teng bo‘lgan.

Boshqa xizmatlarga to‘xtaladigan bo‘lsak, 2015-yilda 2 794,7 mlrd. so‘mni, 2022-yilda esa 14 429,2 mlrd.
so‘mni tashkil qildi. 2022-yilda 2015-yilga nisbatan 5,2 barobarga oshgan. Aholining ichki bozordagi tovarlar va 
xizmatlarga bo‘lgan talabini to‘liq qondirish uchun tijorat va turli xizmatlarni ko‘rsatish, xizmat ko‘rsatishni tashkil 
etish korxonaning asosiy maqsadidir.

2017–2021-yillarda O‘zbekiston Respublikasini rivojlantirishning beshta ustuvor yo‘nalishi bo‘yicha 
Harakatlar strategiyasini “Ilm, ma’rifat va raqamli iqtisodiyotni rivojlantirish yili”da amalga oshirishga oid davlat 
dasturida belgilangan vazifalarga muvofiq hamda iqtisodiyot tarmoqlari va davlat boshqaruvi tizimiga zamonaviy 
axborot texnologiyalarini keng joriy etish va telekommunikatsiya tarmoqlarini kengaytirish orqali respublika iqti-
sodiyotining raqobatbardoshligini yanada oshirish maqsadi belgilab berildi. 

Axborot iqtisodiyoti va elektron tijorat sektori sohasida 2015-yil  3 876,3 mlrd.so‘mni tashkil etgan bo‘lsa, 
2022-yil yakuniga kelib 27 791,2 mlrd.so‘mgacha etdi va 2015-2022-yillar davomida  qariyb 7,17 barobarga 
oshdi (1-jadval). 

1-jadval. Axborot iqtisodiyoti va elektron tijorat sohalarida yaratilgan yalpi qo‘shilgan qiymat hajmi [6].

Ko‘rsatkichlar 2015 2016 2017 2018 2019 2020 2021 2022
2022 yilda 
2015 yilga 
nisbatan % 

da
Axborot iqtisodiyoti  
va elektron tijorat 
sektori

3 
876,3

4 
967,7

6 
377,8

7 
732,1

8 
491,9

10 
777,0

16 
939,5

27 
791,2 716,96

Axborot kommunikatsiya 
texnologiyalari (AKT)  
sektori

3 
581,7

4 
575,3

5 
849,0

6 
876,8

7 
323,0 9 095,9 11 

567,6
16 
089,9 449,22

AKT ishlab chiqarish 141,7 127,2 238,3 301,9 279,4 540,1 503,3 805,5 568.45

AKT savdosi 140,8 228,0 281,6 236,2 293,3 252,3 367,8 594,0 421,87

AKT xizmatlari 3 
299,2

4 
220,1

5 
329,1

6 
338,7

6 
750,3 8 303,5 10 

696,4
14 
690,4 445,27

Kontent sektori va  
ommaviy axborot 
vositalari

294,6 392,4 518,7 750,1 908,9 1 089,7 1 464,6 1 
944,9 660,18

Elektron tijorat - - 10,1 105,2 260,0 591,4 3 907,3 9 
756,4 -

Barchamizga ma’lumki, bugun dunyo miqyosida turli sohalarda axborot texnologiyalaridan unumli foydala-
nish yo‘lga qo‘yilgan bo‘lib, ularsiz zamonimizni tasavvur etish mushkul. 

Xususan, favqulodda vaziyatlarni oldini olish va sodir bo‘lganda to‘g‘ri harakatni amalga oshirishda aloqa va 
axborotlashtirish tizimi muhim ahamiyat kasb etadi. 2018-yilda axborot kommunikatsiya texnologiyalari (AKT) 
sektori 3 581,7 mlrd.so‘mni, 2022-yilga kelib esa 16 089,9 mlrd.so‘mni tashkil qildi. Mazkur yillar mobaynida 
o‘sish sur’ati 4,49 barobarni yoki 12 508,2 mlrd.so‘mni tashkil qiladi. 2015-yilda tarmoqda yaratilgan yalpi 
qo‘shilgan qiymat hajmining qariyb 92,4 foizi AKT sektoriga, shundan 3,7 foizi AKT ishlab chiqarish, 3,6 foizi 
AKT savdosi, 85,1 foizi AKT xizmatlari ulushiga to‘g‘ri keladi. Kontent sektori va ommaviy axborot vositalari 
xizmatlari 7,6 foizga teng bo‘lgan. Elektron tijorat yo‘nalishi esa 2015-yilda deyarli rivojlanmagan va o‘z ulushiga 
ega bo‘lmagan.

2022-yil yakuniga kelib esa ushbu ko‘rsatkichlar tubdan o‘zgardi. Jumladan, tarmoqda yaratilgan yalpi 
qo‘shilgan qiymat hajmining 57,9 foizi AKT sektoriga, shundan 2,9 foizi AKT ishlab chiqarish, 2,14 foizi AKT 
savdosi, 52,86 foizi AKT xizmatlari ulushiga to‘g‘ri keladi. 

Kontent sektori va ommaviy axborot vositalari xizmatlari 7 foizga teng bo‘lsa, elektron tijoratni rivojlantirish 
borasida ko‘rilgan choralar natijasida uning ulushi 2015-yildagi 0 foizdan 2022-yilga kelib 35,1 foiz ulushga ega 
bo‘ldi.

Davlat boshqaruvi tizimiga zamonaviy axborot texnologiyalarini keng joriy etish va telekommunikat-
siya tarmoqlarini kengaytirish orqali respublika iqtisodiyotining raqobatbardoshligini yanada oshirish maq-
sadida axborot iqtisodiyoti va elektron tijorat sektori sohasida 2015-yilda 1,9 foizni tashkil qilgan bo‘lsa,  
2022-yil yakuniga kelib 3,4 foizni tashkil qildi va 2015–2022-yillarda 1,5 birlikka oshdi. Barchamizga ma’lumki, 
yurtimizdagi turli sohalarda axborot texnologiyalaridan unumli foydalanish yo‘lga qo‘yilgan bo‘lib, ularsiz 
zamonimizni tasavvur etish mushkul. Xususan, favqulotda vaziyatlarni oldini olish va sodir bo‘lganda to‘g‘ri 
harakatni amalga oshirishda aloqa va axborotlashtirish tizimi muhim ahamiyat kasb etadi. 2015-yilda Axborot 
iqtisodiyoti va elektron tijorat sohalarida yaratilgan yalpi qo‘shilgan qiymatning YaIMda AKT sektori ulushi  
1,8 foizni tashkil qilgan bo‘lsa, shundan 0,1 foizi AKT ishlab chiqarish, 0,1 foizi AKT savdosi, 1,6 foizi AKT 
xizmatlari ulushiga to‘g‘ri keladi.

2-jadval. Axborot iqtisodiyoti va elektron tijorat sohalarida yaratilgan yalpi qo‘shilgan qiymatning YaIMdagi ulushi 
(foizda) [6].

Ko‘rsatkichlar 2015 2016 2017 2018 2019 2020 2021 2022
 Axborot iqtisodiyoti va elektron tijorat
sektori

1,9 2,1 2,3 2,0 1,7 1,9 2,5 3,4

 Axborot kommunikatsiya 
texnologiyalari (AKT) sektori

1,8 2,0 2,1 1,8 1,5 1,6 1,7 1,9

AKT ishlab chiqarish 0,1 0,1 0,1 0,1 0,1 0,1 0,1 0,1
AKT savdosi 0,1 0,1 0,1 0,1 0,1 0,0 0,1 0,1
AKT xizmatlari 1,6 1,8 1,9 1,7 1,4 1,5 1,6 1,8
Kontent sektori va ommaviy axborot 
vositalari

0,1 0,2 0,2 0,2 0,2 0,2 0,2 0,2

Elektron tijorat 0,0 0,0 0,1 0,1 0,6 1,2

Kontent sektori va ommaviy axborot vositalari xizmatlari ulushi 0,1 foizga teng bo‘lgan va elektron tijorat 
ulushi esa o‘z o‘rnini topmagan edi. 2022-yil yakuniga kelib esa ushbu ko‘rsatkichlar ham tubdan o‘zgardi. 
Jumladan, AKT sektori ulushi 0,1 foiz birlikka oshib, 1,9 foizni, shundan AKT ishlab chiqarish 0,1 foiz, AKT 
savdosi 0,1 foizi, AKT xizmatlari ulushi esa 1,8 foizga to‘g‘ri keldi. Kontent sektori va ommaviy axborot vosita-
lari xizmatlari 0,2 foizga teng bo‘lsa, elektron tijoratni rivojlantirish borasida ko‘rilgan choralar natijasida uning 
ulushi 2015-yildagi 0 foizdan 2022-yilga kelib 1,2 foiz ulushga ega bo‘ldi. 

Kompyuter va periferik uskunalar 2015-yilda 1 751 ming AQSH dollarni, 2022-yilga kelib 28 082,6 ming 
AQSH dollarni tashkil qildi va shu davrda qariyb 26 331,6 ming AQSH dollarga ko‘payganligini ko‘rish mumkin. 
Buning asosiy sababi, mahalliylashtirish dasturlari doirasida respublikamizda xorijiy investorlar ishtirokida 
tashkil etilgan qo‘shma korxonalar tomonidan ishlab chiqarilgan (yig‘ilgan) kompyuter qurilmalarini xorijga 
eksporti hajmi keskin oshganligi bilan izohlanadi. Aloqa uskunalari 2015-yilda 1 525,3 ming AQSH dollarni, 
2022-yilga kelib 9 786,7 AQSH dollarni tashkil qilib, xuddi shu davrda o‘sish sur’ati 6,42 barobarni tashkil qiladi.

Elektron uy jihozlari 2015-yilda 275 ming AQSH dollarni, 2022-yilga kelib 43 678,2 ming AQSH dollarni 
tashkil qildi va 43 403,2 ming AQSH dollarga o‘sgan. Komponentlar 2015-yilda 2 787,1 ming AQSH dollarni 
tashkil qilgan bo‘lsa, 2022-yilga kelib 1 849,2 ming AQSH dollargacha yoki 32 foizga kamaygan. Boshqa tovarlar 
2018-yilda 8 ming AQSH dollarni, 2021-yilda esa 170 ming AQSH dollarni tashkil qiladi. Hozirgi kunda kom-
pyuter olami juda katta tezlik bilan rivojlanib bormoqda. Bunga juda ko‘p sabablar bor. Eng asosiy sabablardan 
biri bu — kompyuter orqali inson tomonidan bajariladigan ishlarning deyarli barchasi bajarilmoqda. Nafaqat 
bajarilmoqda, balki osonlik va tez bajarilmoqda. Undan tashqari maromiga yetkazilib, ishlar bitkazilmoqda. 
Bu ishlarni bajarishda, kompyuter bir o‘zi emas, balki kompyuterga ulanadigan periferik qurilmalar yordamida 
amalga oshirmoqda.

 Kompyuter va periferik uskunalar importi 2015-yil 94 261,5 ming AQSH doll.ni, 2022-yilga kelib 
369 278,6 ming AQSH doll.ni tashkil qildi va shu davr oralig‘idagi o‘sish sur’ati 275 017,1 ming AQSH doll.ni 
yoki 3,92 barobarni tashkil qiladi.

Aloqa uskunalari importi 2015-yilda 170 724,1 ming AQSH dollarni, 2022-yilga kelib esa 424 212 ming 
AQSH dollarni tashkil qiladi va 2022 va 2015-yillar ichida 253 487,9 ming AQSH dollarga (2,48 barobarga) 
ko‘paygan. Elektron uy jihozlari 2015-yilda 19 909,8 ming AQSH dollarni, 2022-yilga kelib 92 748 ming AQSH 
dollarni tashkil qiladi va shu davrdagi o‘sish miqdori 72 838,2 ming AQSH dollarni tashkil qiladi, bundan ko‘rinib 
turibdiki, oxirgi 8-yilda ushbu tur mahsulotlar importi salmog‘i keskin oshgan. Komponentlar esa 2015-yildagi 
44 930,8 ming AQSH dollardan 2022-yildagi 201 693,5 ming AQSH doll.gacha (4,49 barobar) o‘sgan. Boshqa 
tovarlar 2015-yilda 28 683,7 ming AQSH doll.ni, 2022-yilga kelib esa 37 492,5 ming AQSH dollarni tashkil qildi 
va 8-yil ichida 8 808,8 ming AQSH dollarga ko‘paygan.Yangi iqtisodiyotda kompaniyalar va biznes hamjami-
yatlari faoliyati ustidan jamoatchilik nazorati muammosi yanada muhim ahamiyat kasb etadi. Zotan, deyarli bir 
zumda sayyoramizning istalgan nuqtasiga ko‘chirilishi mumkin bo‘lgan bo‘sh pul miqdori shunchalik kattaki, 
ulardan alohida shaxslar manfaati uchun foydalanish butun mintaqalar iqtisodiyotiga tahdid solishi mumkin. 
Yaqinda bo‘lib o‘tgan Osiyo inqirozi butun jahon moliyaviy-iqtisodiy tizimiga jiddiy ogohlantirishdir.

X U L O S A  V A  T A K L I F L A R
Tahlillar shuni ko‘rsatadiki, O‘zbekistonda xizmatlar sohasining rivojlanishi iqtisodiy o‘sishning muhim dray-

veri bo‘lib, bu sohada qo‘lga kiritilgan yutuqlar mamlakatning umumiy rivojlanishiga katta hissa qo‘shmoqda. 
Ayniqsa, axborot texnologiyalari, moliya va transport xizmatlarining jadal rivojlanishi ijobiy natijalarni bermoqda. 
Shuningdek, ta’lim sohasidagi xizmatlar ham o‘z o‘rnida iqtisodiyotga katta hissa qo‘shayotganligini ko‘rsat-
moqda. Ushbu sohalarda amalga oshirilayotgan islohotlar va qabul qilinayotgan chora-tadbirlar iqtisodiy faoli-
yatning barcha turlarida xizmatlar hajmi va sifatini oshirishga qaratilgan.

Tahlillardan kelib chiqqan holda quyidagi takliflar shakllantirildi:
Xizmatlar sifatini yaxshilash uchun zamonaviy texnologiyalardan foydalanish va xizmat ko‘rsatish sohasi-

dagi xodimlarning malakasini oshirish lozim.
Ta’lim tizimida sifatli kadrlar tayyorlash uchun davlat tomonidan qo‘shimcha mablag‘lar ajratish va xususiy 

sektorni jalb etish zarur.
Xizmatlar sohasiga xorijiy investitsiyalarni jalb qilish uchun qulay sharoitlar yaratish va qo‘shimcha rag‘bat-

lantirish chora-tadbirlarini ishlab chiqish kerak.
Axborot texnologiyalari va raqamli iqtisodiyotni rivojlantirish uchun infratuzilmani yanada kengaytirish va 

bu sohada davlat-xususiy sheriklikni rivojlantirish zarur.
Xizmatlar sohasida ilmiy-tadqiqot ishlarini faollashtirish va innovatsiyalarni joriy etish orqali xizmatlar hajmi 

va sifatini oshirishga e’tibor qaratish kerak.
Yuqoridagi takliflar O‘zbekistonda xizmatlar sohasining yanada rivojlanishiga va iqtisodiy o‘sishning 

barqaror bo‘lishiga xizmat qiladi.

